SFIDAT E MATJES SE MIGRACIONIT NE
SHQIPERI

Abstrakt

Emigrimi éshté njé nga arsyet kryesore pér
rénien e popullsisé né Shqipéri. Duke gené
se emigrantét shqgiptaré nuk regjistrohen
sistematikisht kur largohen nga vendi dhe pér
shkak se ka pasur pak stimuj pér te regjistruar
largimin e tyre me autoritetet lokale, pérdorimi
i “metodave indirekte” ishte ményra e
mundshme pér té prodhuar njé vleresim té
individéve gé kané emigruar midis viteve
2001 dhe 2011. Sipas vlerésimeve indirekte té
INSTAT-it, gjaté késaj periudhe rreth 481.000
shqgiptaré u larguan nga vendi. Pér sa i pérket té
kthyerve, té dhénat e Cesusit treguan se rreth
139.827 shqiptaré u kthyen né vend gjaté 2001-
2011. "Metodat indirekte” té pérdorura pér
llogaritjen e migracionit neto ndihmojné pér té
pasur njé vlerésim té migracionit pér periudhén
midis dy Censuseve, ku pas Censusit té fundit
INSTAT pérdori anketén e Forcave té Punés.
Migrimimbetet komponenti kryesor gé udhéheq
ndryshimet e popullsise. Pér keté arsye, matja
e tij éshté sfida kryesore me té cilén pérballemi
gjate llogaritjes sé popullsisé vjetore.

1. MIGRACIONI
NDERKOMBETAR

Migrimi ndérkombétar ka gené njé forcé e madhe
né ndryshimin e popullsisé né dy dekadat e fundit.
Arsyeja kryesore pér rénien e popullsisé né dy
censuset e fundit ishte emigrimi né shkallé te gjeré
i qytetaréve shqiptaré. Né Shqipéri, si né vende té
tjera, migrimi vecanérisht pérfshin te rinjté, té cilet
migrojné pér arsye punésimi, mundési arsimimi
dhe pér arsye familjare. Rrjedhimisht, té rinjté
figurojné vecaneérisht né statistikat e migracionit
dhe kané gené kontribuuesit kryesoré né rénien e
popullsisé né Shqipéri.

Emigrimi ishte arsyeja kryesore pér rénien e
popullsisé né Shqipéri para vitit 2001 dhe né
periudhén 2001-2011. Zhdukja e barrierave ndaj
emigracionit dhe trazirave sociale né vitet 1990
krijoi valé té njépasnjéshme té emigracionit né kéto
vite. Disa gindra mijéra shqiptaré u larguan nga
vendi (Carletto et al. 2006), njé humbje gé nuk u
kompensua nga imigracioni dhe rritja natyrore. Ky
emigrim masiv ishte shkaku kryesor i ndryshimit
te ploté, nga njé rritje e larté vjetore e popullsise,
né periudhén e censuseve 1979-1989 prej 2,0%,

me njé rritje negative (-0.3 pér gind né vit) né
periudhén pasuese té censuseve 1989-2001. Né
terma absoluté, rritja e popullsisé prej pothuajse
600 mijé personave, gé u vézhgua né periudhén
midis censuseve para vitit 1989, u shndérrua né

njé rénie prej mé shumé se 100 mijé né até pas
vitit 1989. Censusi i vitit 2011 pérfundimisht tregoi
se emigrimi ishte faktori mé i réndésishém né
humbjen neto té popullsisé prej 269 mijé personave
né periudhén 2001-2011, duke pérbéré 8,8% té
popullsisé sé vitit 2001. Sipas vlerésimeve indirekte
te INSTAT-it, gjaté késaj periudhe rreth 482 mijé
shqgiptaré u larguan nga vendi, njé numér gé u
kompensua pjesérisht nga imigracioni dhe rritja
natyrore.

Njé pjesé e shpjegimit té vazhdimit té emigracionit
mund té kérkohet né ndryshimin e karakteristikave
té emigracionit shqiptar. Mendohet se gjate viteve
1990 migrimi u dominua nga burrat e rinj, té

cilet kérkonin puné jashté vendit, né njé kohé kur
Shqipéria ishte né traziré. Né dekadén e paré té
kétij mijévjecari, migrimi duket té jeté i larmishém;
migrimi éshté ende i dominuar nga te rriturit e
rinj, por pérvec burrave jané edhe graté ato qé
zgjedhin té largohen jashté vendit. Pjesa e femijéve
éshté rritur disi dhe ky éshté njé tregues i gqarté

i procesit té ribashkimit familjar dhe migrimit té
martesés, qe shpesh ndjek migrimin e valés sé
paré té mbizotéruar nga meshkujt. Njé proces i
tille i ribashkimit familjar dhe migrimit té martesés
tenton té mundésojé nivele té larta t€ migrimit té

vazhdueshém, té paktén pér disa vite pas valés sé
paré té migrimit.

1.1 EMIGRACIONI - METODA
INDIREKTE

Emigrimi éshté njé nga arsyet kryesore pér

rénien e popullsisé né Shqgipéri midis viteve 2001
dhe 2011. Duke gené se banorét shqgiptaré nuk
regjistrohen sistematikisht kur largohen nga vendi
dhe pér shkak se ka pak nxitje pér té regjistruar
njé largim me autoritetet lokale, nuk ka matje té
besueshme té numrit té individéve qé jané larguar
nga Shqipéria. Megjithaté, éshté e mundur gé

te pérdoren metoda indirekte pér té prodhuar

njé vlerésim té individéve té cilét kané emigruar
midis periudhés 2001 dhe 2011. Kjo metodé e
terthorté konsiston né krahasimin e té dhénave
nga té dy censuset, até té vitit 2001 dhe 2011. Gjaté
asaj dekade, popullsia e Shqipérisé u ul me 8,8
pérgindje, pra nga 3.1 milioné né 2.8 milioné. Pér té
vlerésuar se deri né cfaré mase emigrimi i jashtém
ishte pérgjegjés pér kéteé rénie, u llogarit popullsia
e mbyllur pas censusit té vitit 2001 (Migracioni né
Shqipéri, 2014 ).

Né hapin e paré u mor si bazé popullsia sipas
moshés dhe gjinisé né 1 janar 2001. N& hapin e
dyte, u mor informacioni pér lindjet e gjalla sipas
gjinisé pér cdo vit. Ndérsa né hapin e trete, u

mor numri i vdekjeve sipas moshés dhe gjinisé,

i llogaritur duke pérdorur normat specifike té
vdekjeve, bazuar né parashikimet e popullsisé té
censusit té vitit 2001 (Projeksionet e Popullsisé
pér Shqipéring, INSTAT, 2004). Pér secilén moshé,
numri i vdekjeve u zbrit nga popullsia né vitin 2001.
Pér popullsiné e moshés zero, numri i lindjeve té
gjalla né vitin paraprak u mor né konsideraté. Kjo
proceduré pastaj u pérsérit pér cdo vit deri né janar
2012.

Procedura e pérshkruar llogarit njé popullsi té
mbyllur e cila nuk merr parasysh migracionin.
Pér té llogaritur numrin e emigrantéve éshté e
nevojshme, si njé hap i ardhshém, té krahasohet
popullsia e mbyllur e llogaritur mé lart me
popullsiné e censusit. S€ pari, popullsia e mbyllur,
vlerésuar mé 1 janar 2012, u ekstrapolua deri mé
1 tetor 2011 pér t'u pérputhur me popullsiné e
census né té njéjtén daté (1 tetor 2011). Diferenca
midis ketyre popullsive té vlerésuara dhe
popullsisé sé census 1 tetor 2011 &shté migracioni
i vlerésuar neto.

1.2 MIGRIMI | KTHIMIT

Duke pasur parasysh numrin e larté té shqiptaréve
qé jetojné jashté vendit, migrimi i kthimit nuk ka
gené shumeé i dukshém. Megjithaté, né censusin

e vitit 2011, mé shumé se 100 mijé persona u
raportuan se ishin kthyer nga géndrimi jashté
vendit, gé prej vitit 2001. Analiza e migracionit nga
censusi tregoi se kthimet kané gené né rritje cdo
vit, vecanérisht pas vitit 2008 (Migrimi né Shqipéri,
2014).

Ndérsa disa prej kétyre migrantéve té kthyer
zhvendosen né Shqipéri pérgjithmong, pér shumé
prej tyre kthimi éshté i pérkohshém né natyré. Né
kété kuptim, migracioni i kthimit i kapur né census
éshté njé pjesé e migracionit garkullues. PEér mé
tepér, shifrat e migracionit bazohen né pérkufizimin
e pranuar ndérkombétarisht, ku emigrant
konsiderohet dikush gqé géndron jashté vendit pér
té paktén njé vit.

2. VESHTIRESITE PER MATJEN
E FLUKSEVE TE MIGRACIONIT

Migracioni vazhdon té jeté njé fenomen i
réndésishém pér shumeé vende né botg, duke
ndikuar si vendet origjing, ashtu edhe ato pritése.
Shumeé pak dihet pér numrin vjetor aktual té
migrantéve né té gjithé botén dhe informacioni

i pakét né dispozicion éshté kontradiktor. Sot,
vendet bazohen né pérkufizimet e tyre se

cfaré nénkuptohet me ‘migracion’. Kjo krijon
mospérputhje pér té dhénat ndérkombétare dhe
éshté sfidé pér té kuptuar procesin me ané té té
cilit personat lévizin pértej kufijve.

Shpesh éshté theksuar se informacioni statistikor
mbi migracionin éshté i pamjaftueshém dhe jo i
ploté sa i pérket disponueshmérisé, harmonizimit
té koncepteve, pérkufizimeve dhe saktésisé. Eshté
gjerésisht e njohur se té dhénat e migrimit nuk
jané té lehta pér t'u mbledhur dhe se sistemet e
mbledhjes sé té dhénave, si dhe pérkufizimet e
pérdorura pér té pércaktuar ngjarjet e migrimit,
ndryshojné né ményré té konsiderueshme.

Késhtu, pérputhshméria e té dhénave me flukset
migratore jané té nevojshme pér njé séré arsyesh,
té cilat jané kritike pér zhvillimin e njé evidence

té besueshme mbi politikat e migracionit dhe
kérkimet. Njé nga véshtirésité kryesore éshté
mungesa e njé pérkufizimi standard pér matjen e
flukseve migratore. Gjithashtu, e nevojshme éshté
qé té dhénat té shkémbehen midis vendeve origjiné
dhe pritése, si dhe té pérgatiten procedurat pér
vlerésimin e flukseve migratore té raportuara.

Né rastin shqiptar, matja e flukseve té migracionit

éshté sfida kryesore. Sic u prezantua mé lart, té
vetmet té dhéna né dispozicion pér migrimin ishin
censusi i popullsisé dhe banesave né Shqipéri,

i cili jep njé vlerésim né lidhje me stokun e
migracionit brenda periudhés midis censuseve.
Sic dihet, duke pérdorur censuset pér matjen e
migracionit ka véshtirési ose kufizime. Censusi

i Popullsisé dhe Banesave kryhet cdo 10 vjet,
peérmban vetém njé numer té vogél pyetjesh dhe
nuk mund té numérojé té gjitha ngjarjet e migrimit
si familje té téra qé lévizin, migrimin sezonal/

té pérkohshém dhe qgarkullues. Prandaj, censusi
nuk mund té pérbéjé njé burim statistikash vjetore
mbi migracionin ndérkombétar. Pér mé tepér, né
mungeseé té burimeve té té dhénave administrative,
INSTAT u pérpoq té bazohet né anketat sociale si
anketa e Forcave té Punés Tremujore. Gjithashtu,
INSTAT po vleréson ményra té reja pér matjen e
migracionit, duke marré parasysh eksperiencat

e vendeve té tjera. Kéto méenyra konsistojné né
mundeésiné e kryerjes sé njé ankete specifike

dhe pérdorimin e statistikave pasqyré. Statistikat
pasqyré, shkémbimi i té dhénave midis vendeve
origjiné dhe pritése, do té ishin njé zgjidhje né rast
se do té kishim pérkufizim té harmonizuar, si dhe
procedura té pércaktuara péer vlerésimin e flukseve
té raportuara.

3. MATJA E MIGRACIONIT
DUKE PERDORUR ANKETEN E
FUQISE PUNETORE

Anketa tremujore e Forcave té Punés éshté njé
studim i bazuar né njésité ekonomike familjare. Té
gjithé individét e moshés 15 vjec e lart né njésité
ekonomike familjare té pérzgjedhur jané subjekt i
anketés sé fuqgise punétore. Kampioni pérzgjidhet
né bazeé té procedurés sé kampionimit me dy
faza. Né vitin 2014, pér heré té paré, né anketén
tremujore té AFP-sé u pérfshi njé modul i ri pér
matjen e migrimit té brendshém, ndérkombétar
dhe té rikthyer. Ky informacion pérmes kétij
moduli mblidhet né baza tremujore, por té dhénat
perpunohen dhe publikohen né baze vjetore.

Moduli i ri pér migracionin éshté pérfshiré ne
pyetésorin e AFP-sé né vitin 2014, i cili ishte njé
pilot pér té kontrolluar nése gjithcka funksiononte.
Sipas APF 2014, té dhénat e mbledhura nga ky
modul kishin disa probleme; numri i emigrantéve
ishte i nénvlerésuar (shumé i ulét), ndérsa né
anen tjetér té kthyerit u kapén mé miré. Né vitin
2014, pyetjet né lidhje me migracionin morén si
referencé vitin 2011, né ményré gé té mbulohej

e gjithé periudha e pas cesusit, ndérsa né vitin
2015 pyetjet vazhduan duke konsideruar vetém
gjendjen krahasuar me njé vit me parée, e késhtu

vazhdoi edhe pér vitet né vijim. Ky modul éshté
inkorporuar né roster-in e pyetésorit, gé mbledh
disa informacione bazé pér té gjithé anétarét e
NjJEF-sé dhe jo vetém pér ata gé jané objekt i
anketés. Pérgatitjet e té dhénave konsistojné né
disa procedura dhe kontrolle, té cilét mé pas do
té pérdoren pér llogaritjen e popullsisé mé 1
janar. Cilésia e té dhénave té mbledhura ka ardhur
vazhdimisht duke u pérmirésuar dhe mbulimi éshte
meé i ploteé né te dyja anét, si pér emigrantét, ashtu
edhe pér té kthyerit.

